
KNI A/S pillugu inatsisartut peqqussutaata allangortinneqarneranik inatsisartut inatsisaat 

nr.xx,xx.xx 2016-imeersoq 

(ingerlatseqtiiffissuup KNI-ip suliassaasa killilerneqarnerat ) 

(inuusutissarsiornermut suliffeqarnermut,niuernermut nunanullu allanut naalakkersuisoq ) 

 

Siumumiit imatut oqaaseqarfigissavarput 

Ineriartornerup pisariaqalersittarpaa naleqqussaalluni nalilersuiuarnissaq namminersorlutik 

oqartussat suliffeqarfinnik pigisaanni KNI-ip ingerlatsinerani pilersuineq tamaat eqqarsaatigalungu 

Maanna naalakkersuisut inatsisartut peqqussutaata allangortinneqarneranik inatsisartut inatsissaatut 

saqqummiussaqarnerat  pingitsoorani allanginissamik nalilersuereernermi 

piginnaatinneqarnissaanik kissaateqarnerattut naatsorsuutigineqassasoq ,siunissami uuliamik 

tunisassiornerup immikkoortinneqarnissaanik pisariaqarpat allanguisinnaaneq pisinnaalersillugu 

Siumumiillu siunnersuutip matuma naalakkersuisunut piginnaatitsisutigineqarneranut atatillugu 

pigaartutut isigaarput kinguneqaatissat nalilersuilluarnikkut pereernerini tamanna pissasoq aatsaat 

kaamattuutigissagattigu, 

Taamaatorli tungavissaqarnissaq pigaartuummat eqaatsumik tamatuma periarfissaqarnissaa aamma 

Siumumi pigaartikattigu peqqusutip allangortinneqarnissaanik inatsisartut inatsisaat naalakkersuisut 

saqqummiussaat taperserparput, 

 

Ilisimaneqartutut KNI A/S isorliunerusuni nunaqarfinni illoqarfinnilu minnerni kiffartuusinermut 

isumqatigiisuteqarfiusuni sullissisuuvoq,aamma ilisimaneqarpoq KNI-ip pilersuinerani 

tungavigineqartut innuttaqassutikkut ikiliartorfiusut pigaartumik nunaqarfiit tamanna isumaqarpoq 

anigaasatigut unammilligassat KNI-mut sinneqartooruteqarluni ingerlatsinissaq annertuumik 

unammillernartoqarluni,taamaatumik naalakkersuisunut apeqqutigissavarput KNI-ip illoqarfinni 

unammillerfiusuni ingerlatsilernissaa takorloorneqarnersoq,Siumumiimmi tamanna pigaartutut 

isigaarput sullitat ikiliartorpata sooq KNI unammillerfiusuni periarfissinneqassaginnersoq 

taamaalilluni anigaasatigut unammilligassanut periarfissagissaarnerunissaa 

aqqutissiuunneqassammat,tamakiisumimmi inuviaqatigiini pigineqarpoq ingerlalluarnissaalu 

qulakkeersimajuarneqartariaqarpoq,ilangullungu Siumumiit Pisiffimmut namminersorlutik 

oqartussat piginneqataasutaat illoqarfinni unammillerfiusuni qanoq inuviaqatigiit 

pissarsissutigisarneraat soqutigaarput paasissallugu iluaqutaanerusumimmi anigaasatigut 

aqqutissiuusiniarnermi ilangullutik nalilersorneqarsinnaasariaqarmata , 

Siumumiit KNI A/S pillugu inatsisartut peqqusutaata allangortinneqarneranik inatsisartut inatsisaat 

nr.xx,xx.xx 2016-imeersoq taamatut oqaaseqarluta aapassaneerneqartinnagu ataatsimiititaliami 

susassaqartumi suliarineqarnissaa innersuupparput. 

 

Jens Immanuelsen  

Siumut 


